
مێسیی بەغدا
 لە کوردستان دەستی پێ کرد

كورتە فیلمی »مێسیی بەغدا« لە دەرهێنانی دەرهێنەری كورد سەهیم عومەر خەلیفەیە كە براوەی 60 خەڵاتی 
جیهانییە و، وەك فیلمێكی سینەمایی بەرهەم دەهێندرێت و، كاری وێنەگرتنی لە هەرێمی كوردستان دەستی پێ 

كردووە.

لەم بارەوە سەهیم عومەر بە گوڵانی راگەیاند: بودجەی 
بەرهەمهێنانی ئەم بەرهەمە سینەماییە لەلایەن وڵاتانی 
كوردستان  هەرێمی  و  ئەڵمانیا  هۆڵەندا،  بەلجیكا، 
هەزار   500 كوردستان  هەرێمی  لە  تەنیا  و،  دابینكراوە 
وێنەگرتن  بۆ  فیلمەكە،  بودجەی  لە  ئەمریكی  دۆلاری 
و بەرهەمهێنان خەرج دەكرێت. لە ناوەڕاستی حوزەیرانی 
كوردستن  هەرێمی  لە  بەرهەمە  ئەم  وێنەگرتنی   2021
دەستی پێ كردووە و تاوەكو مانگی تەممووزی داهاتوو 
فیلمەكە  وێنەگرتنی  لۆكەیشنەكانی  دەبێت،  بەردەوام 
دەبێت،  پارێزگای دهۆك و هەولێر  لە سنووری هەردوو 
سەبارەت بە ستافی تەكنیكیی فیلمەكە، سەهیم عومەر 
تەكنیكی  بواری  پڕۆفیشناڵی  »ستافێكی  گوتی: 
بەشدارن  هۆڵەندا  و  بەلجیكا  كوردستان،  لە  سینەمایی 
ئەسیر  غەندوور،  زەهرا  حەسەن،  حسێن  لە  هەریەك  و، 
رۆڵی  بەرهەمەدا  لەم  عەبدولڕەحمان  عادل  و  عادل 

لە سەرەكی دەگێڕن، هەر یەكە لە هێندریك ڤێرتە 

 A Team( پرۆدەكشن  تیم  ئەی  كۆمپانیای  رێگەی 
لە  ئەكتاش  محەممەد  بەلجیكا،  لە   )Productions
 )Mitos Film( فیلم  میتۆس  كۆمپانیای  رێگەی 
لە  كوردستانیش  هەرێمی  و  هۆڵەندا  و  ئەڵمانیا  لە 

بەرهەمهێنانیدا بەشدار دەبن«.
فیلمەكە  بڵاوكردنەوەی  چۆنیەتیی  دەربارەی  سەهیم 
 )Wild Bunch( بۆنچ  وایڵد  گوتی: »كۆمپانیای 
كە بەهێزترین كۆمپانیای بڵاوكردنەوەی فیلمە لە ئەوروپا، 

ئەركی بڵاوكردنەوەی فیلمەكەی لە ئەستۆ گرتووە«.
كورتەفیلمی »مێسیی بەغدا« لە 2012 بەرهەم هات 
و دەنگدانەوەیەكی جیهانیی هەبوو و، بووە خاوەنی 60 
خەڵات لە فێستیڤاڵە سینەماییەكانی جیهاندا، یەكێك لە 
10 كورتەفیلمەكانی كورتەلیستی فیلمە كاندیدكراوەكان 
باشترین  وەك  ئۆسكار  خەڵاتی  وەرگرتنی  بۆ  بوو، 

كورتەفیلم.
»مێسیی بەغدا« باس لە منداڵێك دەكات كە هەرچەند 

خاوەن پێداویستیی تایبەتە، بەڵام حەز و خولیای بۆ یاریی 
تۆپی پێ هەیە و، هۆگری یاریزانی یانەی بارسێلۆنای 

ئیسپانی و ئەستێرەی هەڵبژاردی ئەرجەنتن، لیۆنێل 
مێسییە.

سەرەكیی  كارەكتەری  كە  هۆكار  بووە  فیلمە  ئەم 
و،  بكەوێت  مێسی  لیۆنێل  بە  چاوی  فیلمەكە 
دەزگایەكی بەریتانی هاوكاریی مادیی بۆ كۆكردەوە، 

لە ئێرانیش قاچێكی دەستكردی بۆ دروست كرا.
لە ساڵی 2017 بەڕێوەبەرایەتیی سینەما لە بەلجیكا، 
بودجەی بۆ نووسینەوەی سیناریۆی »مێسیی بەغدا« 
بۆ فیلمێكی درێژ تەرخان كرد و، بودجەی بەرهەمهێنانی 
فیلمەكەی تەرخان كرد، كە ساڵانە تەنیا پاڵپشتیی شەش 

تا هەشت پڕۆژەی سینەمایی لەو وڵاتە دەكات.
بڕیاربوو كاری وێنەگرتنی فیلمەكە لە دەستپێكی ساڵی 
ڤایرۆسی  بڵاوبوونەوەی  بەڵام  بكات،  2020 دەست پێ 
دیكە،  سینەماییەكانی  بەرهەمە  تەواوی  وەك  كۆرۆنا، 
ئەم  وێنەگرتنی  وادەی  لەسەر  كاریگەریی  جیهاندا  لە 

فیلمەش هەبوو.
ئەم بەرهەمە دەبێتە دووەم بەرهەمی درێژی سینەمایی 
خەلیفە لە دوای فیلمی درێژی سینەمایی »زاگرۆس« 
سینەماییەكاندا  فێستیڤاڵە  لە  خەڵاتی   12 كە 
بەدەستهێناوە، لەوانە خەڵاتی گەورەی 44مین خولی 

فێستیڤاڵی نێودەوڵەتیی فیلمی گێنت لە بەلجیكا.
بەلجیكایە،  وڵاتی  دانیشتووی  خەلیفە  عومەر  سەهیم 
لەرێگەی كورتە فیلمی »خاكی پاڵەوانان«، »مێسیی 
فێستیڤاڵە  لە  خەڵاتی   120 لە  زیاتر  بەغدا«، 

سینەمایەكاندا بەدەست هێناوە و، دوو لە فیلمەكانی 
باشترین  وەك  بوون،  ئۆسكار  خەڵاتی  كاندیدی 
لێژنەی  ئەندامانی  لە  یەكێكە  ئێستا  كورتەفیلم، 
لە  و،  ئۆسكار  ئەكادیمیای  لە  فیلم  هەڵسەنگاندنی 
رووی وەرگرتنی خەڵاتی سینەماییەوە خاوەنی چەندین 

ریكۆردە لەسەر ئاستی كوردستان، عێراق و بەلجیكا.

 پێویستە هونەری كوردی 
دووبارە بگەڕێنینەوە ئاستی 
جارانی

نارین فەقێ بۆ گوڵان: 

شەپۆلی گەرمای ئەم ساڵ زۆربەی وڵاتانی گرتووەتەوە، 
بەتایبەتی وڵاتانی رۆژهەڵاتی ناوەڕاست و، تا راددەیەكیش 
بۆتە مایەی بێزاركردنی خەڵكی لە زۆربەی ئەو وڵاتانە، بەڵام 
خانمە ئەكتەری میسری )ئایتن عامر( رایەكی پێچەوانەی لە 
زۆربەی خەڵكی هەیە، ئایتن لە رێگای ئەكاوەنتی تایبەتی 
كاتی  لە  بڵاوكردەوە  نوێی  وێنەیەكی  ئینستاگرام  لە  خۆی 
پارچەیەكی  وێنەكەدا  لە  هاوینەی،  پشووی  بردنی  بەسەر 
كێكی هەڵگرتووە و دەیخوات و، لەگەڵ وێنەكە نووسیوویەتی 
رابردوو،  رۆژانی  تامی  بە  برد،  بەسەر  خۆشمان  )رۆژێكی 
فریسكا، راكت، ساندویچی پەنیر، میوەی بە تام و خۆش(. 
لە  بۆیە  خۆشبێت،  گەرمایە  بەم  دڵی  ئایتن  واپێدەچێت 
ئەمانە  هەموو  سەرەڕای  نووسیبووی:  پۆستەكەیدا  كۆتایی 
كورسییە تایبەتەكە و چەترەكەشمان لەگەڵ خۆمان بردبوو، بە 

راستی ئەمە ئەو هاوینەیە كە من خۆشم دەوێ.
Gololy:سەرچاوە

ئایتن عامر:
ئەوە خۆشترین هاوینە 

نارین  كوردستان  رۆژئاوای  هونەرمەندی  خانمە 
بارودۆخی  كاریگەریی  دەربارەی  لێدوانێكیدا  لە  فەقێ 
“لە  رایگەیاند:  كوردی  هونەری  لەسەر  كوردستان 
ساڵانی رابردوو، بەتایبەتی دوای هێرشی تیرۆریستانی 
داعش، بارودۆخی كوردستان لە زۆر رووەوە ئاڵۆز بوو، 
بێبەش  بواری هونەریش، بەتایبەتی گۆرانی و موزیك 
لایەكمان  هەموو  لە  ئەمەش  كاریگەرییە،  لەو  نەبوو 
دەخوازێت كە بە هەموو هێز و توانایەكمانەوە هەوڵ بدەین 
تا هونەری كوردی دووبارە بگەڕێنینەوە ئاستی جارانی 
و، زیاتریش پێشی بخەین و لە كاریگەرییەكانی دۆخی 
هەوڵی  و،  بخەینەوە  دووری  كوردستان  نەخوازراوی 

دووبارە زیندووكردنەوەی بدەین.
بڵاوكردنەوەی  لە  میدیا  سۆشیال  رۆڵی  بە  سەبارەت 
دوای  لە  كە  پێیوایە  نارین  هونەرییەكان،  كارە 
ئەو قەیرانەی كۆرۆنا لە جیهاندا 

درووستی كرد، رۆڵ و كاریگەرییەكانی سۆشیال میدیا 
لە  هەیە  ئەرێنیی  رۆڵێكی  كە  دەركەوتن،  باشی  بە 
نیشاندانی  بۆ  بە سەكۆیەك  بووە  پێشخستنی هونەر و، 
لەسەرتاسەری  یوتیوبیش  بینەرانی  و،  بەرهەمەكانیان 
ماددیشەوە  رووی  لە  تەنانەت  كردووە،  زیادیان  جیهان 

توانییان هاوكاری زۆر پەیدا بكەن بۆ كارەكانیان”.
دەخاتە سەر كاریگەریی سۆشیال میدیا  تیشك  نارین 
لەسەر بڵاوبوونەوەی هونەری رەسەنی كوردی و دەڵێت: 
بۆ  پێویست  وەك  نەمانتوانیوە  كورد  ئێمەی  “بەداخەوە 
میدیا  سۆشیال  لە  سوود  هونەرەكەمان  پێشخستنی 
گەنجەكانمان،  زۆری  بەشێكی  بەتایبەتی  وەربگرین، 
چونكە ئیستا كەسانێكی زۆر بە ستایلی جیاواز و بێ 
ئەوەی هیچ سانسۆرێكیان لەسەر بێت گۆرانی دەڵێن و، 
لە سۆشیال میدیا بڵاوی دەكەنەوە، ئەمەش كاریگەریی 
لەسەر گەنجان هەیە، بۆیە پێویستە گەنجەكانمان لەسەر 
خۆشویستنی هونەری رەسەنی كوردی و گوێگرتن لێی 

پەروەردە بكەین.

بریتنی سپێرز پەیوەندییە
 ئاڵۆزەكەی لەگەڵ باوكی ئاشكرا دەكات

خانمە گۆرانیبێژی ئەمریكی بریتنی سپێرز لە دیمانەیەكدا تیشكی خستە پەیوەندیی لەگەڵ 
باوكی و، بە ناڕێك و ئاڵۆز وەسفی كرد، چونكە بەپێی قسەكانی، ناتوانێت بكەوێتە ژێر ركێفی 

باوكی.
بیریتنی ئەوەی ئاشكرا كرد كە باوكی بە هەموو شێوەیەك دەیەوێت دەست بخاتە نێو ژیانی 

نییە، چونكە  بەمە رازی  بێت،  ئەویش هەرچۆنێك  كچەكەی و كۆنتڕۆڵی بكات، 
باوكی نیازی ئازاردانی ئەوی هەیە.

ئەم وتانەی بریتنی لە بەردەم دادگای لۆس ئەنجلوس بەشیێوەی ئۆنڵاین هاتن 
و، لە میانەیدا بریتنی بەیاننامەیەكی دەربارەی زەوتكاریی باوكی دەركرد، كە 
دەیان ساڵی خایاندووە و، تێیدا رایگەیاند ئەم زەوتكارییە بووەتە هۆی ئەوەی كە 
دەست بەسەر هەموو لایەكی ژیانیدا بگرێت، داواشی لە دادوەر كرد كە كۆتایی 
پێ بهێنێت، چونكە وایكردووە كە لەلایەن جێمی سپێرزی باوكییەوە، وەك كۆیلە 

مامەڵەی لەگەڵدا بكرێت.
رێگا  بۆ  لێدەكرێت؟  وام  بۆچی  دەڵێ:  برێتنی  بەیاننامەكەدا  درێژەی  لە 
بە باوكم دەدرێت دەست بە سەر هەموو وردەكارییەكانی ژیانمدا بگرێت، بە 
جۆرێك كە ئازارم بدات، هەست دەكەم من ناتوانم بە ئازادی هەناسە هەڵبمژم، 

یان گرنگی بە ژیانی تایبەتی خۆم بدەم، بە هۆی ئەم بارودۆخەوە.
كە  هاتووە  ئەوە  كاتی  دەڵێ:  برێتنی  بەیاننامەكەدا  كۆتایی  لە 

كاتی  چونكە  كەسێك،  هیچ  كۆنتڕۆڵی  لە  دوور  راپەڕێنم  خۆم  كارەكانی 
دەروونی  گرفتی  بە  بوون  ئالوودە  لە  بردووە،  بەسەر  ناخۆشم  و  زەحمەت  زۆر 

و، تەنانەت گشت بەڵگەنامەكانیان لێ سەندبووم و پارەشم نەبوو، بۆیە هەستم دەكرد لە زینداندام، 
بەڵام هەست دەكەم من ئێستا بەهێزترم و دەتوانم بەرگەی ناخۆشییەكان بگرم.

Gololy:سەرچاوە

كـــورد،  ئـــەو ماڵباتانـــەی  دایكانـــی ســـەربەرزی 
ناچـــار بـــوون بـــۆ رۆڵەكانیـــان هـــەم دایـــك بـــن، 
هەمیـــش بـــاوك، بـــۆ دابینكردنـــی بژێویـــی ژیـــان، 
گەرموگوڕكردنـــی بەرهەمـــی كاری دەســـت یەكێـــك 
بـــوو لـــەو رێكارانـــەی كـــە خانمانـــی ســـەربەرزی 
لـــە  بـــرد،  بـــۆ  پەنایـــان  كوردانـــە  ماڵباتـــە  ئـــەو 
هەلومەرجێكـــی زۆر دژوار و لـــە ســـایەی گوشـــاری 
داگیركـــەردا، ئـــەو خانـــەوادە ســـتەم لـــێ كراوانـــە 

گوزەرانیـــان دەكـــرد. 
كیڤـــان بـــە حوكمـــی بچووكیـــی تەمـــەن لـــەو ئەنفالـــە 
لـــە  منداڵییـــەوە  لـــە  هـــەر  ئـــەو  بـــوو،  رزگاری 
نەخشـــی ئـــەو كارە دەســـتییانەوە حـــەزی وردەكاری و 
ـــە قۆناغـــی  ـــە لا دەڕســـكێت، ل ـــەری نیـــگاری ل هون
یەكەمـــدا هەوڵـــی دا بـــە رەنـــگ لەســـەر كەرەســـتەی 

لە داردا،پۆترێتی 
خاڵكاری

لـــە شـــێوەی  وەك )كاغـــەز، كانڤـــاس، كارتـــۆن( 
نیـــگاری پـــڕ لـــە وردەكاریـــدا، كار و هونـــەر بـــكات، 
ـــد پیشـــانگایەكدا بەرهەمـــی  ـــە چەن هونەردۆســـتان ل
كیڤانیـــان لـــە نێـــو شـــەپۆلی ناوەنـــدی هونـــەردا 
ـــە خـــاوەن مۆركێكـــی تایبـــەت و،  ـــوو ب ـــەو ب بینـــی، ئ

ــدا. ــە بەرهەمـ ــر لـ وردەكاری و وردەكاریـــی زیاتـ
لـــە هەنگاوێكـــدا كـــە خـــۆی لـــە گۆڕینـــی كەرەســـتە 
و تەكنیكـــدا دەبینێـــت، كیڤـــان ئـــەم جارەیـــان هـــەر بـــە 
ســـەلیقەی وردەكارانـــەی خۆیـــەوە، داری كردووەتـــە 
ــەی،  ــی هونەرەكـ ــاندنی بەرهەمـ ــتەی نەخشـ كەرەسـ
و  كـــرۆك  كوردیـــش  ناودارانـــی  و  كەســـایەتی 
ــگاوەدا  ــەم هەنـ ــەون، لـ ــی ئـ ــی بەرهەمەكانـ ناوەرۆكـ
ــە  ــكاری، بـ ــی خاڵـ ــەر تەكنیكـ ــە بـ ــای بردووەتـ پەنـ
پۆرترێـــت  رەش  خاڵخاڵـــی 
ئەمـــەش  دەنەخشـــێنێت، 
بـــە  هەوڵێكـــی دروســـتە 

ئاراســـتەی زیاتـــر نزیـــك كردنـــەوەی هونـــەری نیـــگار 
لـــە هەســـت و خولیـــاو، زەیـــن و ویژدانـــی رۆڵەكانـــی 

نەتـــەوە.
نیـــگاردا  هونـــەری  رچـــەی  لـــە  خاڵـــكاری 
شـــێوازێكی بـــاوە، بەرهەمـــی كیڤـــان لـــەم رووەوە 
لـــەوەدا تایبەتمەندیـــی خـــۆی گەڵاڵـــە دەكات، كـــە 
خەڵكاریـــی تێكـــەڵ بـــە كەرەســـتەیەكی رەقـــی وەك 
دار كـــردووە، ئەمـــەش بـــە شـــێوەیەكی خۆڕســـك 
ـــووە، كـــوڕی  ـــەو ب ـــەی ئ ـــە هەســـتی كوردان تێكـــەڵ ب
ــازادی،  ــە ئـ ــەش لـ ــی بێبـ ــو نەتەوەیەكـ ــی نێـ ماڵباتـ
داگیركـــەر،  ســـتەمی  دەســـتی  ئازارچەشـــتەی 
ئـــەو  دیدەییانـــەی  گوتـــاری  ناكرێـــت  چـــاوەڕوان 
و  نەتەوەیـــی  هەســـتی  بازنـــەی  دەرەوەی  لـــە 
بـــە  )پەیوەســـت  كیڤانیـــش  بێـــت،  نیشـــتمانیانەدا 
هەســـت و نەســـت و ویژدانـــی خـــۆی( لـــە رێچكـــەی 

ئـــەو گوتـــارە، لای نـــەداوە.

تاریق كارێزی  ـــو  ـــە نێ ـــە وردەكاری هات ـــە ســـەرەتاوە ب ـــەر ل ـــان ه كیڤ
دنیـــای نیـــگار، دوور نییـــە ئـــەو حـــەزی وردخـــوازی 
ـــەوە بەدەســـتی  ـــی خێزانەكەی ـــە میرات ـــە ل و وردەكاریی
هێنابێـــت، هـــەزاران خێزانـــی كـــورد لـــە دەڤـــەری 
بـــارزان و لەنـــاو جەرگـــەی كوردســـتانەوە بـــە دەســـتی 
كۆمەڵگـــەی  راپێچـــی  داگیركـــەر،  بەعســـی 
لـــە  كیڤـــان  ماڵباتەكـــەی  دەكرێـــن،  زۆرەملـــێ 

قوشـــتەپە  نزیـــك  زۆرەملێـــی  كۆمەڵگەیەكـــی 
نیشـــتەجێ دەكرێـــن، داگیركـــەر هـــەر بەوەنـــدە 
نەوەســـتا، لـــە ســـاڵی 1982دا رەشـــبگیرییەكی 
دەســـت پـــێ كـــرد، هەشـــت هـــەزار نێرینـــەی كـــورد 
)لـــە نێویانـــدا باوكـــی كیڤـــان(ی بـــەرەو بیابانـــی 
ــدە  ــدا زینـ ــرد، لەوێشـ ــچ كـ ــراق راپێـ رۆژاوای عیـ

بـــە چاڵـــی كـــردن.

